
GOUVÈNÈ CUOMO ANONSE PLIS PASE 3.100 CHOFÈ DANJERE PAP KONDI ANKÒ DEPI APLIKASYON 

NOUVO RÈGLEMAN SEVÈ POU PWOTEJE NOUYÒKÈ KONT DELENKAN DWI (DELENKAN KI ANBA DWÒG 

OUBEN ALKÒL) 

 

Gouvènè Andrew M. Cuomo te anonse jodi a genyen 3.164 chofè potansyèlman danjere yo retire sou 

wout New York nan kad pwogram ki gen plizyè volè eta a te mete anplas depi lane pase pou kenbe chofè 

ki gen plizyè kondanasyon paske yo tap kondi anba enfliyans alkòl ouben dwòg.  

 

“Nou wè twòp kè kase ak trajedi lè yon chofè ki anba alkòl ak dwòg ap kondi,” te deklare Gouvènè 

Cuomo. “Sila yo ki te toujou manke konsiderasyon pou sekirite lòt chofè pa gen plas yo sou wout  New 

York. Ak plis pase 3.100 chofè potansyèlman danjere yo retire sou wout la depi mwa septanm, li klè 

nouvo regleman sa yo te deja yon gwo siksè nan pwoteje chofè, pasaje, ak pyeton Nouyòkè ki respekte 

lalwa.”  

 

Barbara J. Fiala, Komisyonè Motor Vehicles ak Prezidan Komite Sekirite Trakif Gouvènè a, te di konsa, 

“Depatmn Veyikil  Motorize fyè pou l travay ak Gouvènè Cuomo pou pwoteje Nouyòkè kont chofè 

danjere tout vi yo. Nou pral kontinye egzamine dosye moun ki gen plizyè kondanasyon ki asosye ak alkòl 

ouben dwòg, si yo reaplike apre lisans yo te finn anile, n a pral pran mezi apwopriye pou ede asire 

sekirite lòt moun sou wout nou yo.” 

 

Nan mwa septanm 2012, Gouvènè Cuomo te anonse New York ap mete anplas pwoteksyon ki pi sevè 

nan nasyon an kont chofè ki toutan ap kondi anba enfliyans alkòl ouben dwòg. Depi aplikasyon nouvo 

regleman DWI yo, Depatman Deta Veyikil Motorize (DMV) te egzamine 3.891 aplikasyon moun ki gen 

plis pase de krim sou volan anba enfliyans alkòl/dwòg nan dosye epi ki vle repran lisans yo.  

 

Nan aplikasyon sa yo, 3.164 te rejte pou lavi ouben pou yon lòt senk an. Nan chif sa, yo te retire lisans 

1.658 pou lavi paske yo te genyen swa:  

• Senk oubyen sis kondanasyon paske yo tap kondi anba alkòl ouben dwòg nan lavi yo; ouben 

• o Twa oswa kat kondanasyon ki asosye avèk alkòl ak gwòg nan dènye 25 ane yo plis omwen 

yon lòt zak kondi grav pandan peryòd sa a. Yon zak kondi grav gen ladan: yon aksidan ki lakòz 

moun mouri, yon kondanasyon dapre lwa kriminèl ki asosye avèk kondi machin, yon akimilasyon 

20 pwen oswa plis ki evalye pou vyolasyon nan kondi machin nan dènye 25 ane yo, oswa si 

moun nan gen de (2) oswa plis kondanasyon nan kondi ki vo senk pwen oswa plis pou yo chak.  

Rès refi yo (1.506) se sa kap chèche reyabilitasyon apre anilasyon yo ki te gen twa ouben kat 

kondanasyon ki asosye ak alkòl ak dwòg, san ankènn krim sevè nan dènye 25 lane yo.  Konsa, DMV te 

refize yo reyabilitasyon pandan yon lòt 5 kan (olye yo bay li kounye a) epi mande, yon fwa chofè sa yo 

reyabilite apre tan sa , yo pral resevwa yon lisans “chofè pwoblèm” A-2 sou kondisyon ki limite kondi yo, 

paregzanp,pou vizit pwofesyonèl ouben medikal, epi yo mande yo pou yo kondi ak yon antidemarè sou 

machin yo pandan 5 kan. 

 

Yon lòt gwoup 699 chofè te rejwenn lisans yo men yo te blije itilize yon antidemarè pou asire yo pa 

kondi sou ouben te resewa yon lisans sou kondisyon A-2 “chofè pwoblèm” pou limite yo kondi nan 

deplasman pou ale nan travay yo akmenm tip vwayaj yo. 

 

Nan yon mannyè konsiderab, okenn nan aplikasyon sa yo pou rejwenn lisans yo pa te akòde san yon 

restriksyon A-2 ak/ouben antidemaraj  ki enpoze sou chofè a kòm kondisyon pou l rejwenn lisans li. 

 

Anvan refòm Gouvènè a lane pase, chofè residivis ki te gen lisans yo anile ouben sispann pandan sis 

mwa ouben yon lane te kapab sepandan rejwenn tout privilèj pou yo kondi atravè yon lisans 

kondisyonèl nan yon ti tan sèt semèn lè yo te fin patisipe nan DMV’s Drinking Driver Program. Nouvo 

règleman DMV ap asire chofè sa yo pa kapab jwenn privilèj kondi yo jouk lè tout tan sispansyon oswa 

anilasyon an fini.  

 

Anvan aplikasyon nouvo regleman yo, menm chofè ki kondane pou krim ki asosye ak alkòl ouben dwòg 

pa te pèdi lisans yo pou lavi. Pa egzanp, si yon chofè jwenn kondanasyon pou twa (3) zak kondi pandan li 

anba alkòl ak dwòg nan yon peryòd katran, oswa pou kat (4) fwa nan yon peryòd uit (8) ane, chofè a ap 

pèdi lisans li pou apeprè senkan, epi li ka aplike pou jwenn lisans ankò. Kèk chofè ap toujou gen yon 

lisans menm apre kèk sis (6) oswa plis kondanasyon poutèt yo kondi anba alkòl ak dwòg sou peryòd tan 

ki pi long. Anvan mezi Gouvènè a, sèl fwa yon chofè ka pèdi yon lisans toutbon nèt se lè li gen de (2) 

kondanasyon ki asosye avèk alkòl oswa dwòg ki fèt nan aksidan apa epi ki lakòz yon chòk fizik.  

 

Statistik yo demontre poukisa travay pou pwoteje sekirite piblik sou wout nou yo dwe konsantre sou 

residivis yo.  

• Chak ane, plis pase 300 moun mouri epi plis pase 6.000 moun pran chòk sou otowout New 

York akòz rezilta dirèk aksidan ki asosye avèk alkòl. Nan ane 2010, 29% aksidan ki lakòz moun 

mouri te asosye avèk alkòl. 

• Aksidan ki konsène alkòl gen 10 fwa plis chans pou lakòz yon moun mouri pase aksidan ki pa 

konsène alkòl. 

• Pou kounye a, plis pase 48.000 chofè ki gen lisans valab oswa lisans ki sispann gen twa (3) 

oswa plis kondanasyon ki asosye avèk alkòl nan lavi yo, epi 15.000 nan chofè sa yo te gen 3 oswa 

plis kondanasyon ki asosye avèk alkòl nan dènye 20 ane yo.  

• Nan mwa avril 2012, 17.519 chofè ki gen lisans eki te deja gen 3 kondanasyon ki asosye avèk 

alkòl te enplike nan omwen yon aksidan ki te blese ouben tiye yon moun APRE kondanasyon sa 

yo.  

 

Wa p jwenn nouvo reglemantasyon DMV adopte yo  isit la.  

